
ᑐᓐᓂᖅᑯᑕᐅᔪᑦ ᐅᑯᓄᖓ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

 

ᐆᒧᖓ 

 
ᑐᓴᖅᑕᐅᔪᒃᓴᓄᑦ:     ᐋᖅᑭᒃᓯᒪᓕᖅᑎᑕᐅᔪᖅ: X 

 

 
ᐃᓱᒪᒋᔭᒃᓴᖅ: ᕿᑭᖅᑖᓘᑉ ᐃᑭᖓᓂ ᓇᓄᕆᔭᐅᔪᓄᑦ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ ᑕᒫᓂᕐᒥᐅᓂᓪᓗ 

ᑭᒡᓕᖃᑎᖃᐅᕐᓂᕐᒧᑦ ᐊᐅᓚᑦᑎᓂᕐᒧᑦ. 
 

ᑭᖑᓂᖓᓂ ᖃᓄᐃᓕᖓᓂᕆᓚᐅᖅᑕᖓ:   
 

ᑲᓇᑕᒥ ᕿᑭᖅᑖᓘᑉ ᐃᑭᖓᑕ ᓇᓄᕆᔭᖏᑦ ᐊᒥᖅᑳᕈᑕᐅᕙᒃᐳᑦ ᓄᓇᕗᒻᒥᐅᓂᑦ, ᑯᐃᐸᒃᒥᐅᓂᑦ ᓛᐸᑐᐊᒥᐅᓂᓪᓗ. ᑖᒃᑯᐊ 

ᓇᓅᖃᑎᒌᑦ ᐱᔪᓐᓇᑐᐊᕌᖓᒥᒃ ᐊᖑᓇᓱᒃᑕᐅᑐᐃᓐᓇᕆᐊᖃᖅᐸᖕᒥᔪᑦ ᑲᓛᖦᖡᑦ ᓄᓈᓂᕐᒥᐅᓂᑦ, ᑭᓯᐊᓂᑦᑕᐅᖅ 

ᖃᖓᑲᓪᓚᖕᓂᑦ ᑖᒃᑯᓇᙵ ᐱᔪᖃᖅᐸᖕᓂᕆᔭᖓ ᐃᓱᒪᒋᔭᐅᓄᖅ ᐊᑦᑎᒃᑐᓪᓚᑯᓘᓇᓱᒋᔭᐅᓪᓗᓂ ᐃᒪᓐᓇᐸᓗᒃ, ᒪᕐᕉᖕᓂᒃ 

ᓇᓐᓄᒃᑐᖃᖅᐸᒃᖢᓂ ᐊᕐᕌᒍᒥ ᐊᑕᐅᓯᕐᒥ. 

 

ᑖᒃᑯᐊ ᓇᓅᖃᑎᒌᑦ ᓯᕗᓪᓕᖅᐹᑦᑎᐊᒥᒃ ᓈᓴᖅᑕᐅᓚᐅᖅᓯᒪᔪᑦ 1970 ᐊᕐᕌᒍᐃᑦ ᐊᑐᖅᑎᓪᓗᒋᑦ (1974-79) 

ᓇᓗᓇᒃᑯᑦᑎᖅᑕᐅᕙᒃᖢᑎᒃ-ᐱᔭᐅᓯᒪᓚᐅᑲᖕᓂᕐᒥᓂ ᖃᐅᔨᓴᕐᓂᒃᑯᑦ ᑕᒪᓐᓇ ᐱᓕᕆᐊᖑᓪᓗᓂ ᐅᐱᕐᙶᖑᑎᓪᓗᒍ. ᑕᒪᓐᓇ 

ᖃᐅᔨᓴᕐᓂᖅ ᑕᒪᒃᑮᓚᐅᙱᑦᑐᖅ ᐃᓂᓕᒫᒥᒃ ᑕᒪᓐᓇᓗ ᒫᓐᓇ ᐃᒪᓐᓇ ᓇᓗᓇᐃᖅᑕᐅᕙᓕᖅᖢᓂ, “ᕿᑭᖅᑖᓘᑉ ᐃᑭᖓ” 

ᐃᒻᒪᖄᓗ ᐅᓄᙱᑎᑦᑎᓗᐊᓚᐅᖅᓯᒪᓪᓗᓂ ᖃᔅᓯᐅᓂᕆᔭᖏᓐᓂᒃ 900-ᐸᓘᓇᓱᒋᔭᐅᓪᓗᑎᒃ. 

 

ᑐᙵᕕᒋᔭᐅᓪᓗᓂ ᖃᔅᓯᐅᓇᓱᒋᔭᐅᓂᖏᓐᓄᑦ ᐱᔭᐅᓚᐅᖅᓯᒪᔪᓄᑦ 1970-ᓂ ᖃᐅᔨᓴᖅᑐᖃᖅᑎᓪᓗᒍ, ᓄᓇᒋᔭᐅᔪᑦ 

ᕿᑭᖅᑖᓘᒃ ᐃᑭᐊᑕ ᐊᕙᑖᓂ ᐊᐅᓚᑦᑎᓇᓱᓚᐅᖅᓯᒪᔪᑦ ᐊᖑᕙᖕᓂᕐᒥᒃ ᑲᑎᖦᖢᒋᑦ ᐅᓄᕐᓂᖅᐹᖃᖅᖢᑎᒃ 57-ᓂᒃ 

ᓇᓄᖕᓂᒃ ᐊᕐᕌᒍᑕᒫᑦ; ᓇᓗᓇᐃᖅᓯᔪᖃᖅᖢᓂ ᖃᔅᓯᕌᕈᓐᓇᖅᑎᑕᐅᓂᕐᓂᒃ ᑕᒪᐃᓐᓂ ᓄᓇᒋᔭᐅᔪᓂ ᐃᒪᐃᓕᖓᓪᓗᑎᒡᓗ: 

ᓄᓇᕗᑦ 34 ᑯᐃᐸᒃ 15, ᓄᓇᑦᓯᐊᕗᑦ 6, ᑲᓛᖦᖡᓪᓗ ᓄᓈᑦ 2. 

       

1992-ᒥᓗ 1993-ᒥᓗ ᖃᐅᔨᓴᕐᓂᐅᓚᐅᖅᓯᒪᔪᑦ ᓇᓂᓯᔾᔪᑕᐅᓚᐅᖅᓯᒪᕗᑦ ᐅᓄᕐᓂᖅᓴᓂᒃ ᓇᓄᕐᓂᒃ ᐃᓐᓇᐅᓂᖅᓴᓂᒡᓗ 

ᓇᓄᕐᓂᒃ. ᖃᖓᑦᑕᖅᑎᑕᐅᓯᒪᔪᒃᑯᑦ ᑐᔾᔭᖅᓯᓂᕐᒧᑦ ᑐᓴᖅᑕᐅᔪᒃᓴᐃᑦ 1991-94-ᖑᑎᓪᓗᒍ ᓇᓗᓇᐃᖅᓯᓚᐅᕆᕗᖅᑕᐃᖅ 

ᐊᒥᓲᓂᖏᓐᓂᒃ ᓇᓄᐃᑦ ᑕᕆᐅᕐᒦᑦᑐᑦ ᓯᑯᒥ. ᑕᒪᒃᑯᐊ ᖃᐅᔨᔾᔪᑕᐅᔪᓐᓇᖅᑐᑦ ᓇᓗᓇᕈᓐᓃᖅᑎᑦᑎᓚᐅᖅᐳᑦ 

ᖃᓄᐃᙱᑦᑎᐊᖅᑐᓂᒃ ᖃᔅᓯᐅᓂᖏᓐᓄᑦ ᐱᑕᖃᕐᓂᖓᓂᒃ ᑲᔪᓯᐊᑦᑎᐊᕈᓐᓇᖅᖢᑎᒡᓗ, ᑕᒪᓐᓇᓗ ᒪᓕᓚᐅᖅᖢᓂ 

ᖃᐅᔨᒪᔭᑐᖃᐅᔪᓂᒃ ᐊᖑᓇᓱᒃᑏᓪᓗ ᑕᐅᑐᒃᐸᖕᓂᕆᔭᖏᓐᓂᒃ. ᖃᔅᓯᐅᓂᖏᓐᓄᑦ ᐊᑐᖅᑕᐅᔪᓐᓇᖅᑐᖅ 

ᓇᖢᓇᐃᖅᓯᓚᐅᖅᐳᑦ ᖃᔅᓯᐅᓂᕆᔭᖏᑦ 1400-ᐸᓗᓪᓗᐊᖑᓂᖏᓐᓂᒃ ᑲᔪᓯᐊᔪᒥᒃ ᐊᖑᔪᖃᖃᑦᑕᖁᓪᓗᒍ 57-ᓂᒃ 

ᐆᒪᔪᓂᒃ, 1995-ᖑᓕᖅᑎᓪᓗᒍᓗ ᖃᔅᓯᐅᓇᓱᒋᔭᐅᓂᖏᑦ ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ 1400-ᖑᖅᑎᑕᐅᓪᓗᑎᒃ. 

 

ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᕋᖅᓯᒪᓕᖅᑎᑦᑎᔪᖃᕐᓂᖓᓄᑦ ᐅᖃᖃᑎᒌᖕᓂᕆᔭᐅᔪᓂ 2005-ᖑᑎᓪᓗᒍ, ᐃᓄᐃᑦ 

ᓇᓗᓇᐃᖅᓯᓚᐅᖅᑐᑦ ᕿᑭᖅᑖᓘᒃ ᐃᑭᐊᓃᑦᑐᑦ ᖃᔅᓯᐅᓂᕆᔭᖏᑦ ᐅᓄᖅᓯᒋᐊᓚᐅᕐᓂᖏᓐᓂᒃ, ᑐᙵᕕᒋᔭᐅᓪᓗᑎᒡᓗ 

ᐃᓄᐃᑦ ᖃᐅᔨᒪᓂᖏᑦ, NWMB-ᑯᑦ ᓄᓇᕗᑦ ᒐᕙᒪᒃᑯᖏᓪᓗ ᐃᑲᔪᖅᑐᐃᓚᐅᖅᑐᑦ ᐅᓄᖅᓯᒋᐊᖅᑕᐅᔪᓂ ᓄᓴᕗᒻᒥ 

ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᓂ 34-ᓂᒃ 46-ᖑᓕᖅᖢᑎᒃ. ᑕᒪᓐᓇ ᖁᕝᕙᕆᐊᖅᑎᑦᑎᓚᐅᖅᑐᖅ ᑲᑎᓕᒫᖅᖢᒋᑦ 

ᐊᖑᔭᐅᒧᓐᓇᖅᑐᓂᒃ 55-ᓂᑦ 65-ᓄᑦ.  

 

ᖃᔅᓯᐅᓂᕆᔭᖏᑦ ᓇᓗᓇᐃᖅᑕᐅᓚᐅᖅᐳᑦ ᓯᕗᓪᓕᖅᐸᐅᔾᔭᐅᔭᕆᐊᖃᒻᒪᕆᖕᓂᖓᓂᒃ ᖃᐅᔨᓴᖅᑐᖃᕐᓂᐊᖅᑎᓪᓗᒍ, 

ᓄᓇᕗᑦ ᒐᕙᒪᒃᑯᖏᓪᓗ ᐱᒋᐊᖅᑎᑦᑎᓚᐅᖅᑐᑦ ᖃᔅᓯᐅᓂᕆᔭᖏᓐᓄᑦ ᓈᓴᖅᑕᐅᓂᐊᖅᖢᑎᒃ ᓇᓗᓇᐃᒃᑯᑦᑎᖅᑕᐅᕙᒡᓗᑎᒃ 

ᖃᐅᔨᓴᖅᑕᐅᓗᑎᒃ (2005-2007). ᖃᐅᔨᒪᔭᐅᓕᖅᑐᑦ ᓇᓗᓇᕈᓐᓃᖅᑎᑦᑎᓚᐅᖅᐳᑦ ᑖᒃᑯᐊ ᖃᔅᓯᐅᓂᕆᔭᖏᑦ 

ᐅᓄᖅᓯᒋᐊᓪᓚᑦᑖᕐᓂᖃᓚᐅᕐᓂᖏᓐᓂᒃ ᓯᕗᓂᖓᓂ ᖃᔅᓯᐅᓇᓱᒋᔭᐅᓚᐅᖅᓯᒪᔪᒥᑦ 1400-ᓂᑦ. ᐃᒪᓐᓇᓪᓚᑦᑖᖑᓚᐅᖅᑐᖅ, 

ᖃᐅᔨᒪᔭᐅᓕᖅᑐᑦ ᓇᓗᓇᐃᖅᓯᓚᐅᖅᑐᑦ ᐃᒪᓐᓇ, ᐅᑐᐱᕆ 2007-ᒥᑦ, ᖃᔅᓯᐅᓇᓱᒋᔭᐅᓂᖏᑦ 2158-ᖑᓚᐅᖅᐳᑦ 

ᓇᓄᐃᑦ 95%-ᒥᒃ ᑕᐃᒪᐃᓪᓚᑦᑖᕐᓂᖓᓄᑦ ᐱᔾᔪᑎᖃᖅᖢᓂ 1978-ᓂᒃ – 2338-ᓄᑦ.   

ᖃᔅᓯᐅᓂᕆᔭᖏᑕ ᐊᒥᓱᕈᖅᐸᓪᓕᐊᓂᕆᔭᖏᑦ ᐊᖑᓇᓱᖕᓂᕐᒧᑦ ᐃᓱᒪᒋᔭᐅᓚᐅᖅᑳᕋᑎᒃ 3%-ᐸᓘᓇᓱᒋᔭᐅᓚᐅᖅᐳᖅ. 

ᒫᓐᓇᒃᑯᑦ ᑲᑎᖦᖢᒋᑦ ᑲᑎᖅᓱᖅᓯᒪᔪᑦ ᐱᔭᐅᔪᓐᓇᕐᓂᕆᔭᐅᔪᑦ ᕿᑭᖅᑖᓘᒃ ᐃᑭᐊᓂᑦ  671-ᐸᓗᖕᓂᒃ ᓇᓄᕐᓂᒃ ᐊᕐᕌᒍᑕᒫᑦ 

ᑭᒡᒐᖅᑐᐃᕗᑦ 3.1%-ᐸᓗᐊᓂᒃ 2007-ᒥ ᖃᔅᓯᐅᓇᓱᒋᔭᐅᓚᐅᖅᓯᒪᔪᓄᑦ.  ᑕᐃᒪᓐᓇ ᖃᔅᓯᕌᖅᑐᖃᖃᑦᑕᕐᓂᐊᖅᐸᑦ, 

ᖃᔅᓯᐅᓂᕆᔭᖏᑦ ᓱᖁᓯᐊᓗᐊᕋᔭᙱᓚᑦ ᐃᓱᒪᒥᐅᑕᖃᖅᑐᖃᖅᐸᑦ ᐃᕐᓂᐅᖅᐸᖕᓂᕆᔭᖏᑦ (ᓲᕐᓗ, ᕿᑐᕐᙱᐅᖅᐸᖕᓂᖏᑦ  

ᐆᒪᕙᖕᓂᖏᓪᓗ) ᐊᓯᔾᔨᖅᓯᒪᙳᑉᐸᑦ ᓯᕗᓂᒃᓴᑦᑎᓐᓂ2. ᑭᓯᐊᓂᑦᑕᐅᖅ, ᖃᐅᔨᒪᔭᐅᓕᖅᑐᑦ ᖃᐅᔨᓴᕐᓂᐅᔪᒥᑦ 

ᐃᒪᐃᑎᑦᑎᖅᑰᔨᕗᑦ, ᑕᐅᕙᓐᓇ ᕿᑭᖅᑖᓘᑉ ᐃᑭᐊ ᒫᒃᓇᒃᑯᑦ ᐊᑐᖅᐸᓪᓕᐊᔪᖅ ᐅᓄᕈᓐᓃᖅᐸᓪᓕᐊᓪᓗᑎᒃ ᑕᒪᓐᓇᓗ 

ᐃᓱᒪᔾᔪᑕᐅᓪᓗᓂ ᐅᓄᕈᓐᓃᕆᐊᓛᖓᕋᓱᒋᔭᐅᓪᓗᑎᒃ ᓯᕗᓂᒃᓴᑦᑎᓐᓂ3. ᑕᒪᓐᓇ ᐅᓄᕈᓐᓃᕆᐊᖅᓯᒪᓕᖅᑐᓄᑦ 

ᐃᕐᓂᐅᖅᐸᖕᓂᕆᔭᐅᔪᖅ ᐃᒪᐃᑎᑦᑎᑐᐃᓐᓇᕆᐊᓕᒃ, ᐃᓚᖓᒍᑦ, ᐱᔾᔪᑕᐅᑐᐃᓐᓇᕆᐊᓕᒃ ᖃᓄᐃᓕᓯᒪᓕᕐᓂᕆᔭᖏᓐᓄᑦ 

ᐊᒥᓲᕙᖕᓂᕆᔭᖏᑦ ᓇᓄᐃᑦ4 ᑕᒪᓐᓇᓗ ᑕᐃᒪᐃᓕᖓᓕᓚᐅᖅᖢᓂ ᖃᔅᓯᐅᓂᕆᔭᖏᑦ ᐅᓄᖅᓯᒋᐊᖅᑎᓪᓗᒋᑦ 1970-ᓂᑦ 

ᒫᓐᓇᒧᑦ ᑎᑭᓪᓗᒍ. ᐊᒻᒪᓗᑦᑕᐅᖅ, ᑕᑯᔭᐅᖃᑦᑕᖅᓯᒪᔪᖅ ᐊᕗᖓᑲᓪᓚᒃ ᐱᐅᙱᑦᑑᓪᓗᓂ ᖃᓄᐃᓕᕙᓪᓕᐊᓂᕆᔭᖓ ᓯᑰᑉ 

(ᓲᕐᓗ ᐃᒪᓐᓇ, ᐊᑯᓂᐅᓂᖅᓴᖅ ᓯᑯᓯᒪᕙᒋᓐᓂᕆᓕᖅᑕᖓ) ᐃᓱᒫᓘᑎᒃᓴᓂᒃ ᓴᖅᑭᑎᑦᑎᓯᒪᕗᖅ ᓇᓄᐃᑦ ᓄᓇᒋᕙᒃᑕᖓᓂ 

ᓂᕿᒃᓴᒥᓂᒡᓗ ᐱᔪᓐᓇᖅᐸᖕᓂᕆᔭᖏᑦ (ᓲᕐᓗ, ᓇᑦᑏᑦ) ᐊᑐᖅᐸᓪᓕᐊᕗᑦ ᐊᕗᖓᑲᓪᓚᒃ ᐱᑕᖃᕈᓐᓃᖅᐸᓪᓕᐊᓂᕆᔭᖓᓂᒃ 

ᑕᒪᓐᓇᓗ ᐊᒃᑐᖅᓯᓇᔭᖅᖢᓂ ᖃᓄᐃᓕᖓᓂᕆᔭᖏᓐᓂᒃ ᑖᒃᑯᐊ ᓇᓅᖃᑎᒌᒃᐸᒃᑐᑦ. 

 

ᐃᓄᐃᑦ ᓇᓗᓇᐃᖅᓯᓯᒪᓕᖅᐳᑦ ᐊᒥᓲᓪᓗᑎᒃ ᓇᓄᐃᑦ ᓴᖅᑭᑎᑦᑎᖃᑦᑕᖅᐳᑦ ᑭᒃᑯᑐᐃᓐᓇᐃᑦ 

ᖁᐊᖅᓵᕐᓇᖅᑐᒦᓕᕈᓐᓇᕐᓂᖏᓐᓄᑦ ᐃᓱᒫᓘᑎᓂᒃ, ᑕᒪᓐᓇ ᐱᔾᔪᑎᖃᓗᐊᙳᐊᖅᖢᓂ ᐃᓄᐃᑦ ᓄᓇᓕᐊᖃᑦᑕᕐᓂᖏᓐᓄᑦ, 

ᓇᓄᐃᓪᓗ ᐱᐅᙱᑦᑐᑎᒍᑦ ᐊᒃᑐᖅᓯᓂᖃᖃᑦᑕᕐᓂᖏᓐᓂᒃ ᐊᓯᖏᓐᓄᑦ ᓂᕐᔪᑎᓄᑦ ᑐᖂᑦᑎᕙᒃᖢᑎᒃ 

ᓇᑦᑎᐊᓂᒃ/ᓇᑦᑎᐊᕕᓂᕐᓂᒃ ᒪᓐᓂᒃᑑᒪᕙᒃᖢᑎᒡᓗ ᑎᖕᒥᐊᖑᖃᑎᒌᓂ.  

 

ᒫᓐᓇ ᖃᓄᐃᓕᖓᓂᕆᔭᐅᔪᖅ 

 

ᑲᓇᑕᒥᐅᓂ ᐃᓂᒋᔭᐅᔪᑦ ᕿᑭᖅᑖᓘᑉ ᐃᑭᖓᑕ ᐊᕙᑖᓃᑦᑐᑦ ᐊᑐᖅᓯᓯᒪᓕᖅᐳᑦ ᐱᓕᕆᖃᑎᒌᒃᖢᓂ ᐊᑐᕐᓂᐊᖅᑕᒥᓂᒃ 

ᑭᐅᓕᕈᑎᒃ ᖃᐅᔨᒪᔭᐅᓕᖅᑐᓄᑦ ᒫᓐᓇ ᖃᔅᓯᐅᓂᕆᔭᖏᓐᓄᑦ ᖃᐅᔨᓴᕐᓂᕆᔭᐅᔪᒥ. ᐊᑐᖅᐸᒃᑐᓂᒃ ᐊᑐᖅᐸᒃᑐᓄᑦ 

ᐱᓕᕆᖃᑎᒌᖕᓂᖅᑕᖃᓚᐅᖅᐳᖅ ᑰᔾᔪᐊᖅ, ᑯᐃᐸᒡᒥ ᓯᑎᐱᕆ 13-ᒥᑦ 16-ᒧᑦ, 2010-ᒥ. ᐱᔾᔪᑎᒋᔭᖓ ᑖᔅᓱᒪ 

ᐱᓕᕆᖃᑎᒌᖕᓂᐅᑉ ᕿᒥᕐᕈᐊᒃᑲᓐᓂᕈᒪᓂᐅᓚᐅᖅᐳᖅ ᖃᐅᓕᓴᕐᓂᕐᒧᑦ ᖃᐅᔨᒪᔭᐅᓕᖅᑐᓂᒃ ᑕᒪᓐᓴ ᐃᓚᖃᕐᓗᓂ 

ᓄᓇᓕᖕᒥᐅᓂᑦ ᖃᐅᔨᒪᓂᕆᔭᐅᔪᓂᒃ/ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᓯᖃᕈᒪᓂᕐᒧᓪᓗ ᓯᕗᓂᒃᓴᒥ 

ᐊᖑᔭᐅᖃᑦᑕᓛᖅᑐᓄᑦ ᐊᐅᓚᑦᑎᓂᕐᒥᒃ. ᓇᐃᓈᖅᓯᒪᓪᓗᒍ, ᖃᓄᐃᓕᖓᓕᖅᑎᑦᑎᓂᖏᑦ ᑖᔅᓱᒪ 

ᐱᓕᕆᖃᑎᒌᖕᓂᐅᓚᐅᖅᑐᑉ ᐃᒪᐃᓕᖓᓚᐅᖅᐳᑦ: 

 

 ᓄᓇᑦᓯᐊᕗᑦ ᒐᕙᒪᖓᑦ ᐊᐱᕆᓚᐅᖅᐳᑦ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᑎᒃ ᐅᓄᖅᓯᒋᐊᖅᑕᐅᖁᓪᓗᒍ 6-ᓂᑦ 

12-ᓄᑦ ᓇᓄᕐᓄᑦ. ᑕᒪᕐᒥᑦᑎᐊᖅ ᐃᓚᐅᔪᑦ ᑕᕝᕙᓂ ᐱᓕᕆᖃᑎᒌᖕᓂᕐᒥ ᐃᑲᔪᖅᑐᐃᓚᐅᖅᐳᑦ ᑕᒪᑐᒥᖓ 

ᐱᔭᐅᔪᒪᔪᒥᒃ ᐃᓕᓴᖅᓯᓂᕐᒥᓄᑦ ᐅᓄᙱᑦᑐᑯᓘᓂᖏᓐᓂᒃ ᓄᓇᑦᓯᐊᕗᑦ ᓴᖅᑭᓯᒪᕙᒌᖅᑐᑦ ᑲᑎᖦᖢᒋᑦ 

ᖃᔅᓯᕌᕈᓐᓇᕐᓂᕆᔭᖏᑦ ᑕᐅᑐᒃᖢᒋᑦ ᕿᑭᖅᑖᓘᒃ ᐃᑭᐊᑕ ᓇᓄᕆᔭᖏᑦ ᓄᓇᒥᒃ ᐃᒪᕐᒥᒡᓗ ᐊᑐᖅᐸᒃᑐᑦ 

ᑕᐅᕙᓂ, ᖃᓂᒋᔭᖓᓂᓘᓐᓃᑦ, ᑕᕝᕙᓂ ᐃᓂᒋᔭᐅᔪᒥ.  

 

 ᓂᐅᕙᐅᓐᓛᓐᑦ-ᒥᐅᑦ ᒐᕙᒪᖓᑦ ᓇᓗᓇᐃᖅᓯᓚᐅᖅᑐᑦ ᐃᑲᔪᖅᑐᐃᙱᓐᓂᕐᒥᓂᒃ ᐅᓄᖅᓯᒋᐊᖅᑕᐅᓂᖓᓂᒃ 

ᖃᔅᓯᕌᕈᓐᓇᕐᓂᕆᔭᐅᔪᑦ ᑕᐅᕙᓂ ᕿᑭᖅᑖᓘᑉ ᐃᑭᖓᓂ; ᐃᒪᓐᓇᐅᖔᕈᒪᔪᓪᓕ, ᑕᑯᔪᒪᓇᔭᖅᑐᑦ 

ᐱᑕᖃᖅᐸᒌᖅᑐᑦ ᖃᔅᓯᕌᕈᓐᓇᖅᑎᑕᐅᓂᖅ ᐋᖅᑭᒋᐊᖅᑕᐅᒃᑲᓐᓂᕐᓗᓂ ᑖᒃᑯᓇᓂ ᐃᓂᒋᔭᐅᔪᓂ ᐃᒪᓐᓇ ᓲᕐᓗ, 

ᐃᓚᖓ ᓄᓇᕗᒻᒥᐅᑦ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖓᑦ ᐋᖅᑭᒋᐊᖅᑕᐅᒃᑲᓐᓂᕐᓗᓂ ᑐᓐᓂᖅᑯᑕᐅᓗᑎᒃ 

ᓂᐅᕙᐅᓐᓛᓐᑦ-ᒥᐅᓄᑦ.  

 

 ᑮᔾᔨᓂᐅᑉ ᐊᖏᖃᑎᒌᒍᑎᒋᔭᐅᓯᒪᔮᑕ ᐊᑖᒍᑦ, ᑯᐅᐸᒡᒥᐅᑦ ᐱᔪᓐᓇᖅᑎᑦᑎᓪᓚᕆᖕᓂᐊᕐᓂᕋᖅᓯᒪᕗᑦ 

ᐅᓄᙱᓐᓂᖅᐹᖃᕐᓗᓂ ᐊᖑᔪᓐᓇᕐᓂᕐᒥᒃ 60-ᒧᑦ ᑎᑭᓪᓗᒍ ᓇᓐᓄᒍᓐᓇᖅᑐᖃᖅᑎᖦᖢᒍ ᑕᐅᕙᙵᑦ ᕿᑭᖅᑖᓘᑉ 

ᐃᓂᐊᓂᑦ, ᓯᑯᓯᓛᕐᒥᐅᑦ ᑕᕆᐅᖓᓂᑦ ᓂᒋᖅᐸᓯᐊᓂᓪᓗ ᑕᓯᐅᔭᕐᔪᐊᑉ ᓇᓄᕆᔭᖏᓐᓂᑦ ᑖᒃᑯᐊ ᑲᑎᑕᐅᓪᓗᑎᒃ. 

                                            
1 ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 5-ᓄᑦ ᐊᕐᕌᒎᓄᑦ ᖃᔅᓯᐅᓂᕆᕙᒃᑕᖏᓐᓄᑦ 
2 ᐱᔾᔪᑎᒋᓪᓗᒋᑦ ᑕᐅᑐᒃᑕᐅᖃᑦᑕᖅᓯᒪᔪᑦ ᖃᓄᐃᓕᕙᓪᓕᐊᓂᕆᕙᒃᑕᖏᑦ ᓯᑰᑉ ᖃᓄᐃᓕᖓᓂᖏᓐᓄᓪᓗ ᕿᑐᕐᙱᐅᕈᓐᓇᕐᓂᖏᓐᓄᑦ 

ᓇᓄᐃᑦ ᕿᑭᖅᑖᓘᑉ ᐃᑭᐊᓂ, ᑕᒪᓐᓇ ᑕᐃᒪᐃᓐᓇᓱᒋᔭᐅᓯᒪᔪᖅ ᐊᑐᕈᓐᓇᔾᔮᙱᑦᑐᒃᓴᐅᔪᖅ ᐊᕗᖓᑲᓪᓚᒃ. 
3 ᑎᒥᖏᑕ ᖃᓄᐃᓕᓯᒪᓂᖏᑦ ᐊᖏᓂᕆᔭᖏᓪᓗ ᐊᒻᒪᑦᑕᐅᖅ ᐱᐅᔪᓐᓃᖅᐸᓪᓕᐊᒋᕗᖅ 
4 ᖃᓄᖅ ᐅᓄᖅᑎᒋᓂᖏᑦ ᓇᓄᐃᑦ ᕿᑭᖅᑖᓘᑉ ᐃᑭᐊᓂ ᖁᑦᑎᖕᓂᖅᐹᒦᖃᑕᐅᕗᑦ ᑎᑎᕋᖅᑕᐅᕙᓪᓕᐊᕙᒃᑐᓂ ᓇᓄᐃᑦ 

ᖃᔅᓯᐅᓂᕆᔭᖏᓐᓂ.  

ᐱᑕᖃᙱᓚᖅ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐋᖅᑭᒃᑕᐅᓯᒪᕙᒌᖅᑐᓂᒡᓘᓐᓃᑦ ᐊᖑᔭᐅᔪᓐᓇᖅᑐᓂᒃ ᕿᑭᖅᑖᓘᑉ 

ᐃᑭᐊᓄᑦ ᑯᐃᐸᒡᒥᐅᓂᑦ.  ᐃᒪᓐᓇᐃᓕᖓᑎᑕᐅᓕᓚᐅᖅᑐᖅ, ᖃᐅᔨᒪᔭᐅᔪᖃᓕᓚᐅᖅᑐᖅ ᒫᓐᓇᒃᑯᑦ 

ᐱᑕᖃᙱᓐᓂᖓᓂᒃ ᐊᓯᐊᓄᐊᖅᑎᑦᑎᔪᓐᓇᕐᓂᕐᒥᒃ ᐊᖑᔭᐅᔪᓐᓇᖅᑐᓂᒃ ᑯᐃᐸᒡᒥᐅᓂᑦ ᐊᓯᖏᓐᓂᓗ 

ᐃᓂᒋᔭᐅᔪᓂᑦ. 

 

 ᐱᖁᔨᕗᖔᕈᒻᒥᒃ ᐊᓂᒍᖅᑎᑦᑎᔪᖃᓚᐅᖅᑐᖅ ᐊᑐᖅᐸᒃᑐᓂᑦ ᐱᓕᕆᖃᑎᒌᒃᑐᓂᑦ ᑭᒡᒐᖅᑐᐃᔪᓂᒃ 

ᐱᓕᕆᖃᑎᒌᖕᓂᕆᔭᐅᔪᒥ ᐱᑕᖃᕈᓐᓃᖅᑎᑦᑐᒪᓪᓗᒍ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ ᓄᓇᕗᒻᒥ 

ᐱᑕᖃᕈᓐᓃᖅᑎᑦᑎᐊᕐᓗᒍ ᐋᖅᑭᒃᑕᐅᓯᒪᔪᒧᑦ ᖃᖓᙳᕋᓱᖕᓂᖓᓄᑦ, ᐱᔪᓐᓇᖅᑎᑦᑎᔪᖃᕐᓗᓂᓗ 

ᐃᓱᒪᖅᓱᑦᑎᐊᕐᓗᓂ ᐊᖑᔪᓐᓇᕐᓂᕐᒥᒃ. 

 

ᖃᓄᐃᓕᐅᖁᔭᐅᓇᔭᖅᑐᑦ: 

 

ᖃᐅᔨᓵᓪᓚᓚᐅᖅᖢᒋᑦ ᖃᐅᔨᓴᖅᑎᓂᑦ ᖃᐅᔨᔭᐅᔪᕕᓃᑦ ᒪᓂᒪᔪᓪᓗ ᖃᐅᔨᒪᔭᐅᔪᑐᖃᐃᑦ ᐊᒻᒪᓗᑦᑕᐅᖅ 

ᐃᓱᒪᒋᖃᓯᐅᑎᓪᓗᒍ ᖃᓄᐃᓕᖓᓕᕐᓂᕆᔭᐅᔪᖅ ᑰᔾᔪᐊᒥ ᐱᓕᕆᖃᑎᒌᖕᓂᐅᓚᐅᖅᑐᖅ, ᓄᓇᕗᑦ ᒐᕙᒪᒃᑯᖏᑦ 

ᐃᒪᓐᓇᐅᖁᔨᓇᔭᖅᐳᑦ ᐊᐅᓚᑦᑎᓂᕐᒧᑦ ᑐᕌᕆᔭᖃᖅᑐᖃᕐᓗᓂ ᕿᑭᖅᑖᓘᑉ ᐃᑭᖓᓄᑦ ᐅᓄᓗᐊᙱᑦᑐᓂᒃ 

ᐅᓄᕈᓐᓃᖅᑕᐅᒋᐊᕐᓗᑎᒃ ᒪᐅᖓᑦᑎᐊᐸᓗᒃ ᑕᒪᓐᓇ ᐊᑐᖅᑕᐅᓗᓂ (5-ᓄᑦ 10-ᓄᑦ ᐊᕐᕌᒍᓄᑦ). ᐃᓕᓴᖅᓯᓂᑦ ᒫᓐᓇᒃᑯᑦ 

ᖃᓄᐃᓕᖓᓂᕆᔭᖏᓐᓂᒃ ᖃᔅᓯᐅᓂᕆᔭᖏᑕ ᓯᕗᓂᒃᓴᒥᓗ ᐅᓄᕈᓐᓃᖅᐸᓪᓕᐊᑐᐃᓐᓇᕆᐊᖃᕐᓂᖏᓐᓄᑦ, 

ᐱᔾᔪᑕᐅᓪᓗᐊᑕᖅᑐᖅ ᐊᒃᑐᐊᓂᖃᙱᑦᑎᐊᖅᖢᓂ ᐊᖑᔪᖃᖅᐸᖕᓂᖓᓄᑦ (ᑭᓯᐊᓂ ᑕᒪᓐᓇ ᐊᖑᓂᕆᔭᐅᕙᒃᑐᖅ ᑕᒪᑐᒧᖓ 

ᐃᑲᔪᕐᓂᖃᕐᓂᐊᖅᑎᓪᓗᒍ), ᑕᒪᓐᓇ ᐊᐅᓚᑦᑎᓂᕐᒧᑦ ᑐᕌᕆᔭᐅᔪᒪᔪᖅ ᐅᑯᓂᖓᑦᑕᐅᖅ ᐃᓱᒪᒋᔭᖃᓯᐅᔾᔨᒋᕗᖅ;  

 

(a) ᐃᓱᒫᓘᑕᐅᓯᒪᔪᓂᒃ ᑭᒃᑯᑐᐃᓐᓇᐃᑦ ᖁᐊᖅᓵᕐᓇᖅᑐᒦᓕᕈᓐᓇᕐᓂᖏᓐᓂᒃ ᑕᒪᓐᓇ ᐱᔾᔪᑎᖃᕐᓗᓂ 

ᐊᒥᓲᓕᕐᓂᖏᓐᓄᑦ ᓇᓄᐃᑦ; ᐊᒻᒪᓗ 

 

(b) ᐱᔭᕆᐊᖃᕐᓂᕐᒥᒃ ᖃᐅᔨᒪᑦᑎᐊᕈᒪᒧᑦ ᐊᖑᓇᓱᐃᓐᓇᖃᑦᑕᕈᓐᓇᕐᓂᖏᓐᓄᑦ ᓄᓇᓕᖕᒥᐅᑦ . 

 

ᐅᓄᖅᓯᒋᐊᖅᑕᐅᕌᕐᔪᒃᐸᑕ ᐊᕐᕌᒍᓕᒫᒧᑦ ᐊᖑᔭᐅᔪᓐᓇᕐᓂᖏᓐᓄᑦ ᖃᔅᓯᐅᓂᖏᑦ ᐃᑲᔪᕋᔭᖅᑐᖅ ᐊᓂᒍᖅᑎᑦᑎᓂᕐᒥᒃ 

ᑖᔅᓱᒥᖓ ᑎᑭᑕᐅᔪᒪᔪᒥᒃ ᑭᐅᔾᔪᑕᐅᑐᐃᓐᓇᕆᐊᖃᖅᖢᓂᓗ ᐃᓱᒫᓘᑕᐅᔪᓂᒃ ᑭᒃᑯᑐᐃᓐᓇᐃᑦ 

ᖁᐊᖅᓵᕐᓇᖅᑐᒧᐊᕈᓐᓇᕐᓂᖏᓐᓄᑦ ᐊᒃᑐᖅᓯᓂᕆᕙᒃᑕᖏᓐᓄᓪᓗ ᓇᓄᖃᓗᐊᓕᕐᓂᖓᑕ ᐊᓯᖏᓐᓂᒃ ᓂᕐᔪᑎᓂᒃ. ᑕᒪᓐᓇ 

ᐱᓗᐊᖅᑎᑦᑎᙱᓪᓗᓂ ᐊᑐᖅᑕᐅᓇᔭᖅᑐᖅ ᐃᓚᖃᕆᕗᖅᑕᐅᖅ ᓇᓗᓈᕿᕈᔪᖕᓂᐅᕙᒃᑐᒥᒃ ᓯᕗᓂᒃᓴᒥ 

ᐊᓯᔾᔨᖅᓯᒪᓕᕋᔭᖅᑐᓄᑦ ᐃᕐᓂᐅᖅᐸᓪᓕᐊᓂᕆᔭᐅᕙᒃᑐᒥ ᕿᑭᖅᑖᓘᒃ ᐃᑭᐊᓂ ᑕᐃᒪᐃᑎᑕᐅᓪᓗᓂᓗ ᓲᕐᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ. 

 

ᐊᕙᑎᓕᕆᔨᒃᑯᑦ ᐃᒪᓐᓇᐅᖁᔨᓇᔭᖅᐳᑦ NWMB-ᑯᓐᓄᑦ ᑲᑎᓕᒫᖅᖢᒋᑦ ᐅᓄᖅᓯᒋᐊᖅᑕᐅᓇᔭᕐᓂᖏᑦ  15-ᓂᒃ ᓇᓄᕐᓂᒃ 

ᑕᐅᕙᙵᑦ ᕿᑭᖅᑖᓘᑉ ᐃᑭᐊᓂᑦ. ᐅᖃᐅᓯᕆᔭᐅᓚᐅᖅᑎᓪᓗᒋᑦ ᑰᔾᔪᐊᒥ ᐱᓕᕆᖃᑎᒌᖕᓂᕆᔭᐅᔪᒥ, ᐊᕙᑎᓕᕆᔨᒃᑯᑦ 

ᐃᒪᓐᓇᐅᖁᔨᓇᔭᖅᐳᑦ ᑖᒃᑯᓇᙵᑦ 15-ᓂᑦ 9 ᓴᓂᕐᕙᒃᑕᐅᓗᑎᒃ ᐱᖓᓱᓄᑦ ᓄᓇᕗᒻᒥ ᓄᓇᓕᖕᓄᑦ, ᐊᒥᐊᒃᑯᒋᔭᐅᔪᓪᓗ 

6-ᖑᓪᓗᑎᒃ ᒪᓂᒪᑎᑕᐅᓕᕐᓗᑎᒃ ᓄᓇᑦᓯᐊᕗᒻᒧᑦ, ᑭᐅᓪᓗᒋᑦ ᐱᔪᒪᓂᕆᓚᐅᖅᑕᖓᓄᑦ ᐅᓄᖅᓯᒋᐊᕐᑯᐅᔪᒪᓪᓗᑎᒃ 6-ᓂᒃ 

ᓇᓄᕐᓂᒃ. 

 

ᑲᑎᓕᒫᖅᖢᒋᑦ ᐱᔭᕆᔭᐅᓇᔭᖅᑐᑦ ᐅᓄᖅᓯᒋᐊᖅᑕᐅᒃᐸᑕ 15-ᓂᒃ ᓇᓄᕐᓂᒃ, 67-ᓂᑦ 82-ᓄᑦ ᐊᕐᕌᒍᑕᒫᑦ, 

ᐃᒪᓐᓇᐅᓛᕋᓱᒋᓐᓈᔪᖃᖅᐳᖅ ᕿᑭᖅᑖᓘᑉ ᐃᑭᐊᑕ ᓇᓄᕆᔭᖏᑦ ᐅᓄᕈᓐᓃᕆᐊᓛᕋᓱᒋᔭᐅᕗᑦ 1900-ᐸᓗᖕᓂᒃ ᓇᓄᕐᓂᒃ 

10-ᓂ ᐊᕐᕌᒎᓂ, ᕿᑐᕐᙱᐅᖅᐸᓪᓕᐊᓂᕆᕙᒃᑕᖏᑦ ᑕᐃᒪᐃᖏᓐᓇᖅᐸᑕ ᐊᓯᔾᔨᙱᓪᓗᑎᒃ. ᖃᐅᔨᒪᓗᒍ ᐊᖏᔪᒻᒪᕆᖕᒥᒃ 

ᓇᓗᓇᕈᔪᒃᑕᖃᕐᓂᖓᓄᑦ ᑖᓐᓇ ᑕᐃᒪᐃᓛᕋᓱᒋᔭᐅᔪᖅ5 ᐱᔾᔪᑎᒋᓪᓗᒍ, ᑕᒪᓐᓇ ᐅᓄᖅᓯᒋᐊᖅᑎᑦᑎᔪᒪᓂᖅ 

ᐱᑕᕆᔭᐅᕙᒃᑐᓂ ᐃᓚᖃᕆᐊᖃᖅᐳᖅ ᐱᓕᕆᐊᖃᓪᓚᑦᑖᕐᓂᐊᕐᓂᕋᕐᓂᕐᒥᒃ ᓇᐅᑦᑎᖅᓱᖅᑐᖃᕋᔪᖕᓂᖅᓴᐅᓕᕐᓗᓂ.  

ᑕᐃᒪᐃᓐᓂᖓᓄᓪᓗ ᐊᕙᑎᓕᕆᔨᒃᑯᑦ ᐃᒪᓐᓇᐅᖁᔨᓇᔭᖅᐳᑦ, ᐱᓕᕆᖁᔨᓪᓗᑎᒃ ᖃᐅᔨᓴᕐᓂᕐᒥᒃ ᖃᖓᙳᒃᑲᓐᓂᖅᐸᑦ, 

ᑕᒪᓐᓇᓗ ᐊᑭᑐᓗᐊᙱᖦᖢᓂ ᐱᓕᕆᕝᕕᐅᑦᑎᐊᕋᔭᖅᖢᓂ ᐅᓄᖅᑐᒻᒪᕆᖕᓄᑦ ᓇᓗᓇᐃᒃᑯᑦᑎᖅᑕᐅᓯᒪᔪᓄᑦ ᕿᑭᖅᑖᓘᑉ 

ᐃᑭᐊᓃᑦᑐᓄᑦ ᓱᓕ, ᑕᒪᓐᓇ ᐱᓕᕆᐊᖑᓗᓂ 7-ᐃᑦ ᐊᕐᕌᒍᐃᑦ ᐱᐊᓂᒃᓯᒪᓕᖅᐸᑕ ᐅᓄᖅᓯᒋᐊᖅᑕᐅᕌᓪᓚᓚᐅᕐᓗᑎᒃ 

                                            
5
 If demographic changes and environmental trends revealed during the recent population study 

continue, this projection probably underestimates rate of population decline. 

ᖃᐅᔨᒪᐸᓗᓕᕈᒪᓂᕐᒧᑦ ᖃᔅᓯᐅᐸᓗᓕᕐᓂᖏᓐᓂᒃ ᖃᓄᐃᓕᓯᒪᓕᕐᓂᖏᓐᓂᒡᓗ ᖃᐅᔨᒋᐊᒃᑲᓐᓂᕐᓗᒍᓗ 

ᖃᔅᓯᕌᖅᑐᖃᖅᐸᖕᓂᕆᔭᖓ. ᖃᐅᔨᓴᖅᑐᖃᕈᓐᓇᙱᑉᐸᑦ 7-ᐃᑦ ᐊᕐᕌᒍᐃᑦ ᐊᓂᒍᐊᓪᓚᓚᐅᖅᑎᓪᓗᒋᑦ 

ᐃᒪᓐᓇᐅᖁᔨᔪᖃᓕᕋᔭᖅᐳᖅ, ᑕᒪᓐᓇ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ ᐅᑎᖅᑎᑕᐅᓗᓂ 2010/11-ᒥ 

ᖃᔅᓯᕌᕈᓐᓇᕐᓂᐅᓚᐅᖅᓯᒪᔪᓄᑦ ᐊᐅᓚᑦᑎᑦᑎᐊᕈᒪᒧᑦ ᖁᐊᖅᓵᕐᓇᕋᔭᖅᑐᒥᒃ ᓇᓐᓄᓗᐊᖅᑐᖃᓕᕐᓗᓂ ᐊᑐᕐᓗᑎᒡᓗ 

ᐅᔾᔨᖅᓱᑦᑎᐊᖅᐸᒌᕐᓂᕐᒥᒃ ᐊᑐᖅᑕᐅᓕᕋᔭᖅᑐᒥᒃ. 

 

ᕕᕗᐊᕆ 2011-ᖑᑎᓪᓗᒍ ᐊᕙᑎᓕᕆᔨᒃᑯᑦ ᑲᔪᓯᑎᑦᑎᓚᐅᖅᑐᑦ ᐅᖃᖃᑎᖃᕐᓂᕐᓂᒃ ᐱᖓᓱᓄᑦ ᕿᑭᖅᑖᓘᑉ ᐃᑭᐊᑕ 

ᖃᓂᒋᔮᓃᑦᑐᓂᒃ ᓄᓇᓕᖕᓂᒃ, ᑖᒃᑯᐊ ᑐᓂᔭᐅᓪᓗᑎᒃ ᓄᑖᙳᕆᐊᖅᓯᒪᔪᓂᒃ ᖃᔅᓯᐅᓇᓱᒋᔭᐅᓯᒪᔪᓂᒃ 

ᐃᒪᓐᓇᐅᖁᔨᓪᓗᑎᒡᓗ, ᑲᑎᖦᖢᒋᑦ ᖃᔅᓯᕌᕈᓐᓇᖅᑎᐅᔪᑦ ᐅᓄᖅᓯᒋᐊᖅᑕᐅᓪᓗᑎᒃ 15-ᓂᒃ. ᑕᒪᑐᒧᖓ 

ᐃᒪᓐᓇᐅᖁᔨᔾᔪᑕᐅᔪᒧᑦ ᐊᑭᕋᖅᑐᖅᑐᖃᓚᐅᙱᓚᖅ, ᓇᓗᓇᙱᑦᑎᐊᖅᑐᒥᒡᓗ ᐃᑲᔪᖅᑐᐃᓇᑎᒃ, ᐊᖑᓇᓱᒃᑐᓕᕆᔩᓪᓗ 

ᐅᖃᐅᓯᖃᓚᐅᕋᑎᒃ ᖃᓄᐃᓕᐅᖁᔨᓇᔭᕐᓂᕐᒥᓂᒃ ᐊᓯᖔᖏᓐᓂᒃ ᖃᓄᐃᓕᐅᖁᔨᓗᑎᒃ ᐊᑐᖅᓯᖔᖁᔨᓪᓗᑎᒡᓘᓐᓃᑦ. 

ᐊᖑᓇᓱᒃᑐᓕᕆᔩᑦ ᐃᖅᑲᐃᑎᑕᐅᒃᑲᓐᓂᓚᐅᖅᐳᑦ ᓇᒃᓯᐅᔾᔨᔪᓐᓇᕐᓂᕐᒥᓂᒃ ᓇᖕᒥᓂᖅ ᐊᖑᔭᐅᔪᓐᓇᖅᑐᓄᑦ 

ᖃᓄᐃᓕᖓᖁᔨᓇᔭᕐᓂᕐᒥᓂᒃ NWMB-ᑯᓐᓄᑦ ᑖᒃᑯᐊᓗ NWMB-ᑯᑦ ᓂᕈᐊᕆᔭᖃᓕᑐᐃᓐᓇᕆᐊᖃᖅᖢᑎᒃ 

ᑲᔪᓯᑎᑦᑎᔪᒪᓗᑎᒃ ᑭᒃᑯᑐᐃᓐᓇᓂᒃ ᑐᓵᑎᑦᑎᓂᕐᒥᒃ ᑕᒪᑐᒧᖓ.  


